
1. Përmbledhje ekzekutive  

IKD ka avokuar vazhdimisht për dekriminalizimin e politikës, në kuptimin që personat të cilët 

përfshihen në raste penale, edhe nëse nuk kanë ndalesa specifike ligjore, të mos jenë pjesë e listave 

zgjedhore dhe bartës të funksioneve të caktuara publike. Përfshirja në raste penale konsiston qoftë 

në aktakuza aktive apo dënime të formës së prerë. Siç është theksuar vazhdimisht, kërkesa për mos 

kandidim të personave të cilët përfshihen në raste penale nuk nënkupton cenim të parimit të 

prezumimit të pafajësisë por se synon të dërgojë një mesazh pozitiv, në kuptim të vlerësimit të 

integritetit.  

Në bazë të ligjit për zgjedhjet e drejta për të kandiduar për deputetë në zgjedhjet parlamentare iu 

kufizohet vetëm personave të cilët janë dënuar me vendim të formës së prerë me një vit burgim e 

më shumë në tre vitet e fundit. Përkundër, kësaj IKD me qëllim të forcimit të integritetit 

institucional të Kuvendit të Kosovës dhe integritetit personal të përfaqësuesve të popullit në 

vazhdimësi ka lobuar që partitë politike të pastrojnë listat e deputetëve edhe nga persona të cilët 

kanë potencialisht probleme me ligjin në kuptim të dyshimeve për përfshirje në vepra penale, 

aktakuza, apo dënime të shqiptuara nga gjykatat por që nuk hyjnë në kuadër të kufizimit ligjor.  

Me 28 dhjetor 2025, në Kosovë do të mbahen Zgjedhjet e Parakohshme Parlamentare, që shënojnë 

procesin e tretë zgjedhor brenda këtij viti. Për këto zgjedhje, janë certifikuar 24 subjekte politike. 

Pjesë e tyre janë 1,179 kandidatë për deputetë. Duke mos cenuar parimin e prezumimit të 

pafajësisë, sikurse edhe në ciklet e tjera zgjedhore, edhe në këtë rast, IKD bazuar në të dhënat e 

saj nga monitorimi i proceseve gjyqësore, në këtë raport ka paraqitur kandidatët për deputetë që 

janë përfshirë në raste penale. Kandidatë të tillë cilësohen të gjithë kandidatët e identifikuar të cilët 

kanë aktakuza aktive apo dënime penale të formës së prerë.  

Bazuar në të dhënat e monitorimit të IKD, nga 1,179 kandidatët për deputetë, 28 prej tyre apo 

2.37% janë persona të cilët janë përfshirë në raste penale. Prej tyre, janë gjithsej 19 kandidatë për 

deputetë të cilët kanë aktakuza aktive. Ndërkaq, ky raport ka identifikuar edhe gjithsej 12 kandidatë 

për deputetë të cilët në të kaluarën janë dënuar me vendim të formës së prerë. Derisa, nga këta 28 

kandidatë, për 3 prej tyre është gjetur se përveç që janë të dënuar me vendim me vendim të formës 

së prerë kanë edhe aktakuza aktive. Derisa, në këtë raport potencialisht mund të ketë edhe raste të 

rehabilitimit ligjor por që subjektet politike nuk kanë ofruar informacion. 

Sipas subjekteve politike, numri më i lartë i kandidatëve që janë përfshirë në raste penale vjen nga 

LVV, që ka kandiduar gjithsej 13 persona, të cilët janë evidentuar se janë përfshirë në raste penale. 

Shprehur në përqindje, rezulton se 11.81% e listës së kandidatëve të LVV për deputetë përbëhet 

nga persona të cilët janë përfshirë në raste penale. Ky rangim pasohet nga AAK, e cila ka përfshirë 

në listën e saj gjithsej gjashtë (6) kandidatë të cilët janë përfshirë në raste penale, duke bërë që 

5.45% e listës së saj të deputetëve të përbëhet nga persona të cilët janë përfshirë në raste penale. 

Më pas vjen Nisma Social Demokrate me tre (3) kandidatë (2.72%), PDK me dy (2) kandidatë 



(1.81%), Lista Serbe me dy (2) kandidatë (6.06%), KDTP me një (1) kandidat (6.25%) dhe LDK 

me një (1) kandidat (0.9%). 

Sa i përket veprave penale në të cilat janë të përfshirë kandidatët, dominojnë veprat penale nga 

kapitulli i korrupsionit zyrtar dhe veprat penale kundër detyrës zyrtare dhe vepra penale 

“Përdorimi i armës apo mjetit të rrezikshëm”.  

Nëse i referohemi gjetjeve të monitorimit dhe hulumtimit të IKD në lidhje me kandidatët të cilët 

janë përfshirë në raste penale, rezulton se krahasimisht me zgjedhjet e 9 shkurtit 2025, është pësuar 

regres në të gjitha pikat e vlerësimit. Regres është shënuar në raport me numrin e kandidatëve për 

deputetë të cilët përfshihen në raste penale, numrin e kandidatëve me dënime penale dhe numrin e 

subjekteve politike që në listat e tyre kanë përfshirë persona të përfshirë në raste penale. 

2. Zgjedhjet e parakohshme 2025 

Viti 2025 shënohet si vit i zgjedhjeve. Zgjedhjet e Parakohshme për Kuvendin e Republikës së 

Kosovës, që do mbahen më 28 dhjetor, shënojnë procesin e tretë zgjedhor brenda këtij viti. 

Në fillim të vitit, më 9 shkurt  2025, Republika e Kosovës organizoi Zgjedhjet për Kuvendin e 

Republikës së Kosovës. Pavarësisht se rezultatet e këtyre zgjedhjeve u certifikuan nga Komisioni 

Qendror i Zgjedhjeve (KQZ) më 27 mars 2025,1 Kuvendi nuk arriti të konstituohej për më shumë 

se gjashtë (6) muaj, deri më 10 tetor 2025.2  

Pas gjithë kësaj bllokade, më 11 tetor 2025, Presidentja Osmani kishte nënshkruar dekretin me të 

cilin mandatoi Kurtin për formimin e Qeverisë së Republikës së Kosovës.3 Ky i fundit nuk arriti 

që t’i siguronte votat e nevojshme për Qeverinë Kurti 3.4 Më pas, më 4 nëntor Presidentja Osmani 

njoftoi se ka mandatuar Glauk Konjufcën për kryeministër.5 Mirëpo, edhe ky i fundit dështoi të 

marrë votat e nevojshme nga deputetët për qeverinë e re.6 

 
1 KQZ certifikon rezultatin e zgjedhjeve të 9 shkurtit, Betimi për Drejtësi, (Shih linkun: KQZ certifikon rezultatin e 

zgjedhjeve të 9 shkurtit - Betimi për Drejtësi). 
2  Konstituohet Kuvendi pavarësisht kundërshtimeve të Listës Serbe, Evropa e Lirë, 10 tetor 2025, (Shih linkun: 

https://www.evropaelire.org/a/deputetet-kuvendi-nenkryetari-kushtetuesja/33556141.html).  
3 Presidentja Osmani mandaton z. Albin Kurti për formimin e Qeverisë së Republikës së Kosovës, President-ksgov.net, 

11 tetor 2025, (Shih linkun: https://president-ksgov.net/presidentja-osmani-mandaton-z-albin-kurti-per-formimin-e-

qeverise-se-republikes-se-kosoves/).  
4 Deshton zgjedhja e qeverisë “Kurti 3”, Betimi për Drejtësi, (Shih linkun: Dështon zgjedhja e Qeverisë Kurti 3 - 

Betimi për Drejtësi).  
5 Osmani mandaton Konjufcën kandidat për kryeministër, Betimi për Drejtësi, (Shih linkun: Osmani mandaton 

Konjufcën kandidat për kryeministër - Betimi për Drejtësi).  
6 Konjufca dështon të marrë votat për qeveri, vendi drejt zgjedhjeve, Betimi për Drejtësi, (Shih linkun: Konjufca 

dështon të marrë votat për Qeveri, vendi drejt zgjedhjeve - Betimi për Drejtësi).  

https://betimiperdrejtesi.com/kqz-certifikon-rezultatin-e-zgjedhjeve-te-9-shkurtit/
https://betimiperdrejtesi.com/kqz-certifikon-rezultatin-e-zgjedhjeve-te-9-shkurtit/
https://www.evropaelire.org/a/deputetetkuvendinenkryetarikushtetuesja/33556141.html
https://president-ksgov.net/presidentja-osmani-mandaton-z-albin-kurti-per-formimin-e-qeverise-se-republikes-se-kosoves/
https://president-ksgov.net/presidentja-osmani-mandaton-z-albin-kurti-per-formimin-e-qeverise-se-republikes-se-kosoves/
https://betimiperdrejtesi.com/deshton-zgjedhja-e-qeverise-kurti-3/
https://betimiperdrejtesi.com/deshton-zgjedhja-e-qeverise-kurti-3/
https://betimiperdrejtesi.com/osmani-mandaton-konjufcen-kandidat-per-kryeminister/
https://betimiperdrejtesi.com/osmani-mandaton-konjufcen-kandidat-per-kryeminister/
https://betimiperdrejtesi.com/konjufca-deshton-te-marre-votat-per-qeveri-vendi-drejt-zgjedhjeve/
https://betimiperdrejtesi.com/konjufca-deshton-te-marre-votat-per-qeveri-vendi-drejt-zgjedhjeve/


Kështu, Presidentja Osmani kishte deklaruar se ka pasur mungesë të vullnetit politik për të arritur 

ndonjë dakordim, e që zgjidhja e vetme ka qenë përcaktimi i datës së mbajtjes së zgjedhjeve. 

Derisa, si datë për Zgjedhjet e Parakohshme u caktua data 28 dhjetor 2025. 

Ndërkaq, përgjatë kësaj periudhe, në Republikën e Kosovës u organizuan edhe Zgjedhjet Lokale, 

më 12 tetor 2025 për raundin e parë, ndërsa më 9 nëntor 2025 për raundin e dytë. Kështu, zgjedhjet 

e parakohshme të 28 dhjetorit 2025 janë procesi i tretë zgjedhor brenda një viti të vetëm. Për këtë 

arsye, një pjesë e qytetarëve, më 28 dhjetor 2025, për brenda një viti të vetëm, do ti drejtohen për 

herë të katërt kutive të votimit.  

2.1.Procesi i certifikimit 

Komisioni Qendror i Zgjedhjeve (KQZ), në mbledhjen e 87-të, të mbajtur më 2 dhjetor 2025, ka 

certifikuar 22 subjekte politike për pjesëmarrje në zgjedhjet e parakohshme për Kuvendin e 

Republikës së Kosovës, të 28 dhjetorit 2025. Në mesin e tyre, 16 parti politike, 3 koalicione, 2 

iniciativa dhe një kandidat i pavarur.7 Ndërsa, një subjekt politik ishte certifikuar një ditë më pas.8  

Mirëpo, votat e nevojshme nuk kishte marrë edhe rekomandimi për certifikimin e Listës Serbe, 

rrjedhimisht KQZ kishte refuzuar certifikimin e këtij subjekti politik.9 Lidhur me moscertifikimin 

e këtij subjekti politik, kishin reaguar edhe partnerët ndërkombëtarë.10 

Ndërkaq, Lista Serbe u certifikua nga Paneli Zgjedhor për Ankesa dhe Parashtresa (PZAP), përmes 

vendimit të publikuar më 5 dhjetor 2025.11 Më pas, më 13 dhjetor 2025, PZAP certifikoi edhe 

kandidatët e këtij subjekti politik,12 pasi nuk kishin marrë votat e mjaftueshme në KQZ.13  

 
7 Komisioni Qendror i Zgjedhjeve (KQZ), Njoftim nga mbledhja e 87-të e KQZ-së: Certifikimi i 22 subjekteve politike 

për pjesëmarrje në zgjedhjet e parakohshme për Kuvendin e Kosovës.  

(Shih linkun: https://kqz-ks.org/njoftim-nga-mbledhja-e-87-te-e-kqz-se-certifikimi-i-22-subjekteve-politike-per-

pjesemarrje-ne-zgjedhjet-e-parakohshme-per-kuvendin-e-kosoves/ ).  
8KQZ certifikon Nisma N. Socialdemokrate, Ekonomia Online, (Shih linkun: KQZ certifikon Nismën 

Socialdemokrate – Ekonomia Online).  
9 9 Komisioni Qendror i Zgjedhjeve (KQZ), Njoftim nga mbledhja e 87-të e KQZ-së: Certifikimi i 22 subjekteve 

politike për pjesëmarrje në zgjedhjet e parakohshme për Kuvendin e Kosovës.  

(Shih linkun: https://kqz-ks.org/njoftim-nga-mbledhja-e-87-te-e-kqz-se-certifikimi-i-22-subjekteve-politike-per-

pjesemarrje-ne-zgjedhjet-e-parakohshme-per-kuvendin-e-kosoves/ ). 
10 BE dhe ndërkombëtarët dënojnë moscertifikimin e Listës Serbe nga KQZ”, Deutsche Welle (DW). 

(Shih linkun: https://www.dw.com/sq/be-dhe-nd%C3%ABrkomb%C3%ABtar%C3%ABt-

d%C3%ABnojn%C3%AB-moscertifikimin-e-list%C3%ABs-serbe-nga-kqz/a-74995473).; Moscertifikimi i Listës 

Serbe – BE: Politizimi i KQZ-së nga VV dhe partitë tjera i dëmshëm, Gazeta Blic.  

https://gazetablic.com/moscertifikimi-i-listes-serbe-be-politizimi-i-kqz-se-nga-vv-dhe-partite-tjera-i-demshem/ 
11 PZAP certifikon Listën Serbe për zgjedhjet e 28 dhjetorit, Betimi për Drejtësi, (Shih linkun: 

https://betimiperdrejtesi.com/pzap-certifikon-listen-serbe-per-zgjedhjet-e-28-dhjetorit/).  
12 PZAP certifikon kandidatët e Listës Serbe për zgjedhjet e 28 dhjetorit, Evropa e Lirë, 13 dhjetor 2025. (Shih 

linkun: https://www.evropaelire.org/a/pzap-certifikon-kandidat%C3%ABt-e-list%C3%ABs-serbe-

zgjedhje/33622415.html).    
13 Komisioni Qendror i Zgjedhjeve (KQZ), Mbledhja e 95-të – KQZ certifikon 1,146 kandidatë për deputetë të 23 

subjekteve politike për pjesëmarrje në zgjedhjet e 28 dhjetorit.  

https://kqz-ks.org/njoftim-nga-mbledhja-e-87-te-e-kqz-se-certifikimi-i-22-subjekteve-politike-per-pjesemarrje-ne-zgjedhjet-e-parakohshme-per-kuvendin-e-kosoves/
https://kqz-ks.org/njoftim-nga-mbledhja-e-87-te-e-kqz-se-certifikimi-i-22-subjekteve-politike-per-pjesemarrje-ne-zgjedhjet-e-parakohshme-per-kuvendin-e-kosoves/
https://ekonomiaonline.com/kqz-certifikon-nisma-n-socialdemokrate/
https://ekonomiaonline.com/kqz-certifikon-nisma-n-socialdemokrate/
https://kqz-ks.org/njoftim-nga-mbledhja-e-87-te-e-kqz-se-certifikimi-i-22-subjekteve-politike-per-pjesemarrje-ne-zgjedhjet-e-parakohshme-per-kuvendin-e-kosoves/
https://kqz-ks.org/njoftim-nga-mbledhja-e-87-te-e-kqz-se-certifikimi-i-22-subjekteve-politike-per-pjesemarrje-ne-zgjedhjet-e-parakohshme-per-kuvendin-e-kosoves/
https://www.dw.com/sq/be-dhe-nd%C3%ABrkomb%C3%ABtar%C3%ABt-d%C3%ABnojn%C3%AB-moscertifikimin-e-list%C3%ABs-serbe-nga-kqz/a-74995473)
https://www.dw.com/sq/be-dhe-nd%C3%ABrkomb%C3%ABtar%C3%ABt-d%C3%ABnojn%C3%AB-moscertifikimin-e-list%C3%ABs-serbe-nga-kqz/a-74995473)
https://gazetablic.com/moscertifikimi-i-listes-serbe-be-politizimi-i-kqz-se-nga-vv-dhe-partite-tjera-i-demshem/
https://betimiperdrejtesi.com/pzap-certifikon-listen-serbe-per-zgjedhjet-e-28-dhjetorit/
https://www.evropaelire.org/a/pzap-certifikon-kandidat%C3%ABt-e-list%C3%ABs-serbe-zgjedhje/33622415.html
https://www.evropaelire.org/a/pzap-certifikon-kandidat%C3%ABt-e-list%C3%ABs-serbe-zgjedhje/33622415.html


Pra, situata ishte e ngjashme edhe me procesin e certifikimit për Zgjedhje Lokale. Për ato zgjedhje, 

IKD në raportin e publikuar në shtator 2025, me titull “Integriteti i kandidatëve për Kryetarë të 

Komunave në Zgjedhjet Lokale 2025”,14 theksonte se vendimi i KQZ për moscertifikim ishte në 

kundërshtim me Kushtetutën e Republikës së Kosovës, legjislacionin në fuqi dhe standardet 

ndërkombëtare. Kushtetuta e Republikës së Kosovës, përmes nenit 22, përcakton se Konventa 

Evropiane për të Drejtat e Njeriut aplikohet drejtpërsëdrejti dhe ka supremaci ndaj legjislacionit. 

Përderisa, e drejta për zgjedhje të lira garantohet sipas nenit 3 të protokollit 1 të kësaj Konvente.  

IKD theksonte se në kuptim të praktikës së Gjykatës Evropiane për të Drejtat e Njeriut (GjEDNJ), 

kushti i parë për të mos lejuar pjesëmarrjen e një subjekti politik të marrë pjesë në zgjedhje është 

përcaktimi me ligj.15 Në raport me këtë kriter, Ligji Nr.08/L-228 për Zgjedhjet e Përgjithshme nuk 

përcakton në mënyrë të qartë kriteret dhe procedurat për mos lejimin e një subjekti politik të marrë 

pjesë në zgjedhje. Neni 14 i këtij Ligji, i cituar nga anëtari i KQZ nga radhët e LVV, ndërlidhet me 

regjistrimin e një partie politike dhe jo me certifikimin e të njëjtës për të marrë pjesë në zgjedhje. 

Baza e vetme që mungon certifikimi i subjekteve politike për të marrë pjesë në zgjedhje është neni 

16 i Ligjit Nr.08/L-228 për Zgjedhjet e Përgjithshme, i cili nen nuk jep mundësinë e mos 

certifikimit si në këtë rast.  

Ndërkaq, sipas Komisionit të Venecias, një parti nuk mund të mbahet përgjegjëse për veprimet e 

izoluara të anëtarëve të saj, veçanërisht nëse këto veprime janë në kundërshtim me statutin apo 

aktivitetet e partisë. Prandaj, veprimet e kryera ose fjalët e shprehura, online ose offline, nga 

individë të caktuar brenda një partie, kur nuk e përfaqësojnë zyrtarisht partinë, duhet t’u atribuohen 

vetëm atyre individëve. E njëjta gjë vlen edhe për sjelljen individuale të anëtarëve që nuk është e 

autorizuar nga partia në kuadër të aktiviteteve politike/publike apo partiake. Në raste të tilla, ndaj 

këtyre individëve mund të ndërmerren sanksione civile ose penale të përshtatshme. Për më tepër, 

Komisioni i Venecias thekson se nuk mund të konsiderohet e justifikueshme shpërbërja e një partie 

politike me arsyetimin se nuk është distancuar nga veprimet apo fjalimet e liderëve apo anëtarëve 

të saj16.    

3. Dekriminalizimi i politikës 

IKD ka avokuar vazhdimisht për dekriminalizimin e politikës, në kuptim që personat të cilët janë 

përfshirë në raste penale, mos të jenë pjesë e listave zgjedhore dhe bartës të funksioneve të caktuara 

 
(Shih linkun: https://kqz-ks.org/mbledhja-e-95-te-pjesa-e-pare-kqz-certifikon-1146-kandidate-per-deputete-te-23-

subjekteve-politike-per-pjesemarrje-ne-zgjedhjet-e-28-dhjetorit/).  
14 https://kli-ks.org/integriteti-i-kandidateve-per-kryetare-te-komunave-ne-zgjedhjet-lokale-2025/  
15 "CASE OF DICLE AND SADAK v. TURKEY (Application no. 48621/07)". Gjykata Evropiane për të Drejtat e Njeriut. 
Paragrafi 87. Strasbourg, 16 qershor 2015. (Shih linkun: https://hudoc.echr.coe.int/eng#{"itemid":["001-155626"]}). 
16 “Joint Guidelines of the Venice Commission and OSCE/ODIHR on Political Party Regulation, adopted by the Venice 

Commission at its 125th Plenary online session (11-12 December 2020)”. Këshilli i Evropës. Paragrafët 117-118. 

Strasburg, 14 dhjetor 2020. (Shih linkun: https://www.venice.coe.int/webforms/documents/?pdf=CDL-AD(2020)032-

e). 

https://kqz-ks.org/mbledhja-e-95-te-pjesa-e-pare-kqz-certifikon-1146-kandidate-per-deputete-te-23-subjekteve-politike-per-pjesemarrje-ne-zgjedhjet-e-28-dhjetorit/
https://kqz-ks.org/mbledhja-e-95-te-pjesa-e-pare-kqz-certifikon-1146-kandidate-per-deputete-te-23-subjekteve-politike-per-pjesemarrje-ne-zgjedhjet-e-28-dhjetorit/
https://kli-ks.org/integriteti-i-kandidateve-per-kryetare-te-komunave-ne-zgjedhjet-lokale-2025/
https://hudoc.echr.coe.int/eng#{"itemid":["001-155626"]}
https://www.venice.coe.int/webforms/documents/?pdf=CDL-AD(2020)032-e
https://www.venice.coe.int/webforms/documents/?pdf=CDL-AD(2020)032-e


publike. Përfshirja në raste penale konsiston në aktakuza aktive të këtyre personave apo dënime të 

formës së prerë të të njëjtëve. 

Kuvendi i Republikës së Kosovës, përmes konsensusit politik, ka miratuar Ligjin e ri Nr. 08/L-228 

për Zgjedhjet e Përgjithshme në Republikën e Kosovës. Ligji në fjalë ka ngritur pragun e problemit 

ligjor që pamundëson kandidimin. Sipas këtij Ligji, një person nuk ka të drejtë të kandidohet nëse 

“është dënuar në tri (3) vitet e fundit me vendim gjyqësor të formës së prerë për vepër penale, me 

një ose më shumë vjet burgim efektiv”17.   

Në demokracitë e konsoliduara, sfera publike shërben si mjet kryesor i shoqërisë për të dalluar 

krimin prej politikës. Në secilën shoqëri demokratike, zyrtarët e lartë të shtetit, politikanët dhe të 

gjithë ata që mbajnë përgjegjësi publike, u nënshtrohen normave etike që i përcakton shoqëria. 

Kësisoj, secili zyrtari që hetohet për krime, publiku i kërkon automatikisht dorëheqjen nga 

përgjegjësitë publike. Kodi etik, gjithnjë nën vëzhgimin e publikut, funksionon aq mirë sa që rrallë 

ndodhë që dorëheqja të kërkohet; zyrtarët që janë nën hetime zakonisht dorëhiqen menjëherë, me 

t’u bërë publike dyshimet për lidhjet e tyre me krimin. Ani pse kodi etik në këtë rast nuk e garanton 

një shkoqitje absolute të politikës prej krimit, të paktën e krijon përshtypjen e funksionimit të 

sistemit politik e shoqëror18. 

Për këtë arsye, përkundër mos ndalesave ligjore, është shumë e rëndësishme që partitë mos të 

kandidojnë persona të cilët përfshihen në raste penale. Përfshirja në raste penale konsiston në 

aktakuza aktive apo në dënime penale, të cilat dënime jo domosdoshmërisht pamundësojnë 

kandidimin.  

Mos kandidimi i personave të cilët janë përfshirë në raste penale, nuk nënkupton cenim të parimit 

të prezumimit të pafajësisë. Sipas Kushtetutës dhe ligjit, secili person konsiderohet i pafajshëm 

deri sa të vërtetohet fajësia e tij përmes një vendimi gjyqësor të formës së prerë. Megjithatë, tek 

publiku duhet të dërgohet një mesazh pozitiv, në atë mënyrë që përderisa rastet penale nuk 

përfundojnë, partitë politike nuk duhet të kandidojnë persona të përfshihen në këto raste.  

Përtej aspektit ligjor, është shumë e rëndësishme që partitë politike të miratojnë rregulla të 

brendshme për të respektuar këtë standard, në atë mënyrë që mos të lejojnë kandidimin e personave 

të përfshirë në raste penale. Kjo edhe nëse ligjërisht kandidimi i tyre në një pozitë të caktuar është 

i lejueshëm.  

 

 
17 Ligji Nr. 08/L-228 për Zgjedhjet e Përgjithshme në Republikën e Kosovës, neni 30.2.2.1.  
18 Instituti i Kosovës për Drejtësi. “Dekriminalizimi i politikës në Kosovë”. Faqe 9.  Prishtinë, 21 tetor 2018. (Shih 

linkun: https://kli-ks.org/dekriminalizimi-i-politikes-ne-kosove/).  

https://kli-ks.org/dekriminalizimi-i-politikes-ne-kosove/


4. Pastërtia e listave për Zgjedhjet e Parakohshme 2025  

IKD ka analizuar listat e kandidatëve të  24 subjekteve politike. Bazuar në të dhënat e grumbulluara 

gjatë monitorimit të rasteve gjyqësore, IKD ka gjetur se nga 1,179 kandidatë për deputetë në 

Kuvendin e Republikës së Kosovës,  28 prej tyre janë përfshirë në raste penale, në kuptim të 

aktakuzave aktive apo dënimeve penale, por që në bazë të ligjit në fuqi, nuk iu kufizohet e drejta 

për të kandiduar për deputetet. Ndërsa, 3 (tre) prej tyre, pos dënimeve të formës së prerë, kanë 

edhe aktakuza aktive. Në këtë drejtim, IKD ka evidentuar 28 kandidatë të cilët janë përfshirë në 

raste penale, e që i bie se 2.37% e numrit total të kandidatëve për deputetë. Ndërkaq, për 3 (tre) 

nga këta 28 kandidatë, IKD ka evidentuar se përvec aktakuzave aktive, kanë edhe dënime të formës 

së prerë. 

5. Kandidatët me aktakuza aktive 

Bazuar në të dhënat e monitorimit, IKD ka identifikuar gjithsej 19 kandidatë për deputetë të cilët 

janë duke u akuzuar për vepra të ndryshme penale. Në vijim, këta kandidatë, subjekti politik i tyre, 

numri i rasteve dhe veprat penale për të cilat akuzohen, janë paraqitur në formë tabelare. 

Nr. Emri dhe Mbiemri 
Subjekti 

politik 

Numri i 

rasteve 
Vepra penale 

Viti i 

aktakuzës 

1 Agim Ceku AAK 1 
Keqpërdorimi i pozitës apo 

autoritetit zyrtar 
2019 

2 Albulena Haxhiu LVV 1 
Mbajtja në pronësi, kontroll ose 

posedim të paautorizuar të armëve 
2016 

3 Arbërie Nagavci LVV 1 
Mbajtja në pronësi, kontroll ose 

posedim të paautorizuar të armëve 
2019 

4 Besnik Krasniqi AAK 1 
Keqpërdorimi i pozitës apo 

autoritetit zyrtar 
2023 

5 Cel Gashi PDK 1 
Keqpërdorimi i pozitës apo 

autoritetit zyrtar 
2019 

6 Egzon Azemi LVV 2 

Sulm ndaj personit zyrtar 2015 

Nxitje e urrejtjes dhe mosdurimit 2023 

7 Endrit Shala NISMA 1 
Keqpërdorimi i pozitës apo 

autoritetit zyrtar 
2024 



8 Faton Thaqi NISMA 1 
Keqpërdorimi i pozitës apo 

autoritetit zyrtar 
2021 

9 Fikrim Damka KDTP 1 
Keqpërdorimi i pozitës apo 

autoritetit zyrtar 
2025 

10 Fitore Pacolli Dalipi LVV 1 
Përdorimi i armës apo mjetit të 

rrezikshëm 
2019 

11 Glauk Konjufca LVV 1 
Përdorimi i armës apo mjetit të 

rrezikshëm 
2017 

12 Pal Lekaj AAK 3 

Përdorimi i armës apo mjetit të 

rrezikshëm 
2015 

Përdorimi i armës apo     mjetit të 

rrezikshëm 
2016 

Keqpërdorimi i pozitës apo 

autoritetit zyrtar 
2022 

13 Rozeta Hajdari LVV 1 
Keqpërdorimi i pozitës apo 

autoritetit zyrtar 
2025 

14 Salih Zyba LVV 1 
Përdorimi i armës apo mjetit të 

rrezikshëm 
2019 

15 Shkumbin Demajliaj PDK 1 
Keqpërdorimi i pozitës apo 

autoritetit zyrtar 
2019 

16 Slavko Simiq 
Lista 

Serbe 
1 

Pjesëmarrja në turmë që kryen vepër 

penale dhe huliganizmi 
2025 

17 Valon Ramadani LVV 1 

Pengim i personit zyrtar, në kryerjen 

e detyrës zyrtare 2019 

2019 

Përdorimi i armës apo mjetit të 

rrezikshëm 



18 Vesel Krasniqi NISMA 1 
Keqpërdorimi i pozitës apo 

autoritetit zyrtar 
2024 

19 Xhelal Svecla LVV 1 
Përdorimi i armës apo mjetit të 

rrezikshëm 
2019 

Tabela 1. Kandidatët të cilët janë me aktakuza aktive. 

6. Kandidatët me dënime penale  

IKD ka evidentuar 12 kandidatë të cilët kanë pasur dënime penale të formës së prerë. Këta 

kandidatë, së bashku me veprat për të cilat janë shpallur fajtorë dhe dënimet e shqiptuara, paraqiten 

në tabelën në vijim: 

Nr 
Emri dhe 

mbiemri 

Subjekti 

politik 

Numri i 

rasteve 
Vepra Penale 

Viti i 

dënimit 
Dënimi 

1 Albin Kurti LVV 1 

Përdorimi i armës 

apo mjetit të 

rrezikshëm 

2018 

Dënimi unik: 

1 vjet e 6 

muaj burgim 

me kusht 
Pengimi i personit 

zyrtar gjatë kryerjes 

së detyrës zyrtare 

2 Albulena Haxhiu LVV 1 

Përdorimi i armës 

apo mjetit të 

rrezikshëm 

2018 

Dënimi unik: 

1 vjet e 6 

muaj burgim 

me kusht 
Pengimi i personit 

zyrtar gjatë kryerjes 

së detyrës zyrtare 

3 Bajram Mavriqi LVV 1 

Mos raportimi apo 

raportimi i rremë i 

pasurisë, i të 

ardhurave, i 

dhuratave, i dobisë 

tjetër materiale ose i 

detyrimeve financiare 

2020 

1500 euro 

dënim me 

gjobë 



4 Endrit Shala NISMA 1 Përdorim i armës 2019 

2,400 euro 

dënim me 

gjobë 

5 Enver Hoti AAK 1 

Përdorimi i armës 

apo mjetit të 

rrezikshëm 

2022 
1 vit burgim 

me kusht 

6 Liza Gashi LVV 1 

Mos raportimi apo 

raportimi i rremë i 

pasurisë, i të 

ardhurave, i 

dhuratave, i dobisë 

tjetër materiale ose i 

detyrimeve financiare 

2023 

500 euro 

dënim me 

gjobë 

7 Milan Aritonoviq 
Lista 

Serbe 
1 

Mosraportimi apo 

raportimi i rremë i 

pasurisë, i të 

ardhurave, i 

dhuratave, i dobisë 

tjetër materiale ose i 

detyrimeve financiare 

2019 

500 euro 

dënim me 

gjobë 

8 Mytaher Haskuka LVV 1 

Përdorimi i armës 

apo mjetit të 

rrezikshëm 

2016 

1 vjet 

burgim me 

kusht 

9 Rozeta Hajdari LVV 1 

Mos raportimi apo 

raportimi i rremë i 

pasurisë, i të 

ardhurave, i 

dhuratave, i dobisë 

tjetër materiale ose i 

detyrimeve financiare 

2022 

700 euro 

dënim me 

gjobe 

10 Shqipe Pantina LDK 1 

Përdorimi i armës 

apo mjetit të 

rrezikshëm 

2022 

 

1 vit burgim 

me kusht 



11 Teuta Haxhiu AAK 1 

Përdorimi i armës 

apo mjetit të 

rrezikshëm 

2022 
1 vit burgim 

me kusht 

12 Zafir Berisha AAK 2 

Sulm ndaj personit 

zyrtar 
2022 

1500 euro 

dënim me 

gjobë 

Kanosje 

2024 

 

600 euro 

dënim me 

gjobë 

Tabela 2. Kandidatët me dënime të formës së prerë. 

7. Kandidatët e përfshirë në raste penale sipas partive 

IKD ka gjetur se nga 24 subjekte të certifikuara për Zgjedhjet e Parakohshme, në 7 prej tyre 

paraqiten kandidatë të përfshirë në raste penale. Në vijim paraqitet tabela dhe grafiku me emrat e 

subjekteve politike dhe numrin e kandidatëve në listat e tyre, të cilët janë përfshirë në raste penale. 

 

Subjekti politik Nr. i 

kandidatëve 

Përqindja e listës zgjedhore me persona të e 

përfshirë në raste penale 

Lëvizja Vetëvendosje – LVV 13 11.81% 

Kosova Demokratik Turk Partisi - KDTP 1 6.25% 

Lista Serbe 2 6.06% 

Aleanca për Ardhmërinë e Kosovës - AAK 6 5.45% 

NISMA Socialdemokrate 3 2.72% 

Partia Demokratike e Kosovës – PDK 2 1.81% 

Lidhja Demokratike e Kosovës – LDK  1 0.9% 

Tabela 3. Lista e subjekteve politike dhe numri i kandidatëve të përfshirë në raste penale. 

 

Kështu, subjekti që ka numrin dhe përqindjen më të lartë të listës zgjedhore me persona të përfshirë 

në raste penale, del të jetë LVV.   



Derisa, kandidatët që kanë aktakuza aktive apo dënime për vepra penale të paraqitura në listën e 

kandidatëve të këtij subjekti politik, paraqesin pothuajse gjysmën e numrit total të kandidatëve të 

përfshirë në raste penale. 

Në vijim, këto paraqiten edhe përmes grafikës. 

 
Grafika 1. Cilit subjekt politik i takojnë kandidatët e përfshirë në raste penale, shprehur në përqindje. 

 

 

8. Kandidatët e përfshirë në raste penale sipas veprave 

IKD ka gjetur se 28 kandidatët për deputetë në Zgjedhjet e Parakohshme, janë përfshirë në 35 raste 

penale, për 9 vepra penale të ndryshme. Derisa tre (3) kandidatë janë përfshirë në dy (2) vepra 

penale brenda një rasti të tyre.  

Vepra penale më e shpeshtë në të cilën këta 28 kandidatë janë përfshirë, rezulton të jetë “Përdorimi 

i armës apo mjetit te rrezikshëm”, 14 herë. Pasuar nga vepra penale “Keqpërdorimi i pozitës apo 

autoritetit zyrtar”, 10 herë, si dhe vepra penale “Mos raportimi apo raportimi i rremë i pasurisë, i 

të ardhurave, i dhuratave, i dobisë tjetër materiale ose i detyrimeve financiare”, 4 herë.  

Tabela në vijim paraqet veprat penale dhe përfshirjen e këtyre 28 kandidatëve në ato vepra. 

 

 

 

LVV - 46%

PDK - 7%

NISMA - 11%

AAK - 21%

LDK - 4%

Lista Serbe - 7%

KDTP - 4%



 

Vepra penale Numri i kandidatëve 

Përdorimi i armës apo mjetit te rrezikshëm 14 

Keqpërdorim të pozitës apo autoritetit zyrtar 10 

Mos raportimi apo raportimi i rremë i pasurisë, i të ardhurave, 

i dhuratave, i dobisë tjetër materiale ose i detyrimeve 

financiare 

4 

Pengim i personit zyrtar, në kryerjen e detyrës zyrtare 3 

Sulm ndaj personit zyrtar 2 

Mbajtja në pronësi, kontroll ose posedim të paautorizuar të 

armëve 
2 

Pjesëmarrja në turmë që kryen vepër penale dhe huliganizmi 1 

Nxitje e urrejtjes dhe mosdurimit 1 

Kanosja 1 

Tabela 4. Veprat penale në të cilat u përfshinë 28 kandidatët. 

9. Krahasimi me zgjedhjet paraprake 

Analiza të tilla, IKD ka paraqitur edhe për zgjedhjet në vitet e kaluara. Kështu, për të përcjellë 

trendin e përfshirjes së kandidatëve të përfshirë në raste penale, nga ana e subjekteve politike, IKD 

paraqet në këtë raport një krahasim me të dhënat nga listat e subjekteve politike që nga zgjedhjet 

e vitit 2021. 

Për Zgjedhjet e parakohshme të vitit 2021, IKD gjente se në listat e subjekteve politike, ishin 

evidentuar në total 33 kandidatë të përfshirë në raste penale.19 Këta kandidatë përfshiheshin në 

listat e 6 subjekteve politike. 

 
19 Zgjedhjet e parakohshme 2021: Integriteti i listës zgjedhore të Nismës Socialdemokrate, Instituti i Kosovës për 

Drejtësi (IKD), (Shih linkun: https://kli-ks.org/zgjedhjet-e-parakohshme-2021-integriteti-i-listes-zgjedhore-te-

nismes-socialdemokrate/);  Zgjedhjet e parakohshme 2021: Integriteti i listës zgjedhore të Listës Serbe, Instituti i 

Kosovës për Drejtësi (IKD / KLI–KS), Shih linkun: 

https://kli-ks.org/zgjedhjet-e-parakohshme-2021-integriteti-i-listes-zgjedhore-te-listes-serbe/);  Zgjedhjet e 

parakohshme 2021: Integriteti i listës zgjedhore të Aleancës për Ardhmërinë e Kosovës, Instituti i Kosovës për Drejtësi 

(IKD), ( Shih linkun: https://kli-ks.org/zgjedhjet-e-parakohshme-2021-integriteti-i-listes-zgjedhore-te-aleances-per-

https://kli-ks.org/zgjedhjet-e-parakohshme-2021-integriteti-i-listes-zgjedhore-te-nismes-socialdemokrate/
https://kli-ks.org/zgjedhjet-e-parakohshme-2021-integriteti-i-listes-zgjedhore-te-nismes-socialdemokrate/
https://kli-ks.org/zgjedhjet-e-parakohshme-2021-integriteti-i-listes-zgjedhore-te-listes-serbe/
https://kli-ks.org/zgjedhjet-e-parakohshme-2021-integriteti-i-listes-zgjedhore-te-aleances-per-ardhmerine-e-kosoves/


Ndërkaq, për Zgjedhjet e 9 shkurtit 2025, IKD kishte publikuar raportin “Integriteti i kandidatëve, 

sundimi i ligjit dhe qeverisja e mirë”. Për ato zgjedhje, IKD gjente se ishte përfshirë një numër më 

i vogël i personave të përfshirë në raste penale, konkretisht 23 kandidatë. Derisa, këta kandidatë 

paraqiteshin nga 3 subjekte politike.20 

Nëse krahasojmë Zgjedhjet e parakohshme të vitit 2021 me Zgjedhjet e 9 shkurtit 2025, rezulton 

se ka pasur numër më të ulët të numrit të kandidatëve të përfshirë në raste penale, nga 33 sa ishin 

në vitin 2021, në 23 sa ishin evidentuar në Zgjedhjet e 9 shkurtit 2025. Derisa, kandidatët e 

përfshirë në raste penale përfshiheshin nga 6 subjekte politike në Zgjedhjet e parakohshme të vitit 

2021, ndërsa kandidatë të tillë ishin evidentuar në listat e vetëm 3 subjekteve politike për Zgjedhjet 

e 9 shkurtit 2025. 

Në anën tjetër, e kundërta rezulton të jetë në krahasimin e Zgjedhjeve të 9 shkurtit me Zgjedhjet e 

parakohshme të 28 dhjetorit 2025. Në këto zgjedhje është evidentuar regres në të gjitha pikat e 

vlerësimit. Pra, në Zgjedhjet e Parakohshme të 28 dhjetorit 2025 u evidentuan numër më i lartë i 

kandidatëve të përfshirë në raste penale, si dhe numër më i lartë i subjekteve politike që në listat e 

tyre kanë përfshirë këta kandidatë.  

Tabela 4: Krahasimi i zgjedhjeve të 9 shkurtit 2025 me zgjedhjet e parakohshme të 28 dhjetorit 2025. 

 

 
ardhmerine-e-kosoves/ ): Integriteti i listës zgjedhore të Lidhjes Demokratike të Kosovës, Instituti i Kosovës për 

Drejtësi (IKD), ( Shih linkun: 

https://kli-ks.org/zgjedhjet-e-parakohshme-2021-integriteti-i-listes-zgjedhore-te-lidhjes-demokratike-te-kosoves/);  

Zgjedhjet e parakohshme 2021: Integriteti i listës zgjedhore të Partisë Demokratike të Kosovës, Instituti i Kosovës për 

Drejtësi (IKD), (Shih linkun: https://kli-ks.org/zgjedhjet-e-parakohshme-2021-integriteti-i-listes-zgjedhore-te-

partise-demokratike-te-kosoves/); Zgjedhjet e parakohshme 2021: Integriteti i listës zgjedhore të Lëvizjes 

VETËVENDOSJE!, Instituti i Kosovës për Drejtësi (IKD), (Shih linkun: 

https://kli-ks.org/zgjedhjet-e-parakohshme-2021-integriteti-i-listes-zgjedhore-te-levizjes-vetevendosje/). 
20Koalicioni i organizatave (FOL, IKD dhe INPO) “Integriteti i kandidatëve, sundimi i ligjit dhe qeverisja e mirë 

(Zgjedhjet Parlamentare 2025: Analizë e listave të kandidatëve dhe programeve politike” Prishtinë, 2025.( Shih linkun:  

https://kli-ks.org/integriteti-i-kandidateve-sundimi-i-ligjit-dhe-qeverisja-e-mire/).  

Pika e vlerësimit Zgjedhjet e 

2021 

Zgjedhjet e 9 

shkurt 2025 

Zgjedhjet e 28 

dhjetorit 2025 

Nr. i kandidatëve të përfshirë në raste penale 33 23 27 

Nr. i kandidatëve me aktakuza aktive 29 16 18 

Numri i kandidatëve me dënime penale 5 8 12 

Numri i subjekteve politike me kandidatë të përfshirë 

në raste penale. 

6 3 7 

https://kli-ks.org/zgjedhjet-e-parakohshme-2021-integriteti-i-listes-zgjedhore-te-aleances-per-ardhmerine-e-kosoves/
https://kli-ks.org/zgjedhjet-e-parakohshme-2021-integriteti-i-listes-zgjedhore-te-lidhjes-demokratike-te-kosoves/
https://kli-ks.org/zgjedhjet-e-parakohshme-2021-integriteti-i-listes-zgjedhore-te-partise-demokratike-te-kosoves/
https://kli-ks.org/zgjedhjet-e-parakohshme-2021-integriteti-i-listes-zgjedhore-te-partise-demokratike-te-kosoves/
https://kli-ks.org/zgjedhjet-e-parakohshme-2021-integriteti-i-listes-zgjedhore-te-levizjes-vetevendosje/
https://kli-ks.org/integriteti-i-kandidateve-sundimi-i-ligjit-dhe-qeverisja-e-mire/


 

IKD paraqet këtë krahasim edhe përmes grafikës si në vijim. 

 

Grafika 2. Krahasimi me zgjedhje të mëhershme. 

